
Inatsisartut Suleriaasianni § 37, imm. 1 naapertorlugu apeqqutit tulliuttut Naalakkersuisunut 

saqqummiuppakka. 

 

Naalakkersuisunut apeqqutit:   

1. Naalakkersuisunut ilaasortaq sorleq qarasaasiakkut isumannaatsuunermut 

oqartussaanerpaallunilu politikikkut akisussaasuua? 

2. Innuttaasut qarasaasiakkut saassussinermut illersorniarlugit ukiumi kingullermi 

ilivitsumi affarmilu suliniutit sukumiisut suut suliarineqarpat?  

3. Pisortatut oqartussat qarasaasiakkut saassussinermut illersorniarlugit ukiumi 

kingullermi ilivitsumi affarmilu suliniutit sukumiisut suut suliarineqarpat?  

4. Innuttaasut pitsaanerusumik illersorsinnaajumallugit immikkoortumi nutaamik 

inatsisiliornissaq pilersaarutaava? 

5. Oqartussanik nunanilluunniit qarasaasiakkut saassunneqarnissamut 

pitsaanerusumik illersugaalernissatsinnut ikiuussinnaasunik nutaamik 

suleqateqarnissamik aallartitsisoqarluniluunniit pilersaaruteqartoqarpa?  

a. Taamaappat kikkut?  

6. Inuiaqatigiittut piffissami silassorissuusiap annertoorujussuarmik 

ineriartornerani pitsaasullu pitsaanngitsullu tungaanut piginnaasariumaaligaat 

qanoq sammivilimmik ineriartornerata erseqqinnginnerata nalaani 

naammattumik illersorneqartugut, Naalakkersuisut isumaqarpat? 

7. Inuup normuisa siaruaanneqarnerata kingorna Naalakkersuisut danskit 

naalakkersuisuinik atassuteqarsimappat, Naalakkersuisullu taamatut 

atassuteqarnerup sumut tunnganeranik suullu 

isumaqatigiissutigineqarnerannik itisiliisinnaappat?  

(Inatsisartunut ilaasortaq Nivi Rosing, Inuit Ataqatigiit)  
 

Tunngavilersuut:  
Ulloq 5. oktober 2026 inuup normui 8,8 milliuunit missaat siaruaanneqarsimanerannik 
danskit naalakkersuisui nalunaaruteqarput. Tamatuma kingorna kunngeqarfimmi 
innuttaasut piffissami aggersumi atornerluisoqarsinnaaneranik 
eqqummaarinnerunissamut qinnuigineqarput.  
Siammaassineq innuttaasut najugaannik inuullu normuinik imaqartoq 
ilisimatitsissutigineqarpoq – paasissutissat takku marluk imaasiallaannarlugit 
taarserneqarsinnaanngillat. Innuttaasut tamarmik nutaamik inuup 
normoqalersinnaanerat pissanngitsoq oqartoqarsinnaanngilaq, soorluttaaq tamatuma 
kingorna inuup normuata qanoq atorsinnaatiginera tunngaviusumik 



 
apeqquserneqartariaqalersoq. Danskit ministeriat akisussaasoq tamanna pillugu 
nalunaaruteqarumavoq. 
Aviisi Politikini hackerimik siaruaassinermut akisussaanerartumik attaveqarsimanini 
pillugu arlalinnik allaaserisaqarpoq. Hackerip nammineq qanoq isersimanini nassuiarpaa, 
silassorissuusiallu qarasaasiami programimik siaruaassinermik pisinnaanngortitsisumik 
pilersitsisimanera oqaatigalugu.  
Oqaluttuaq tamanna oqaluttuani arlalinni silassorissuusiap pisortatut oqartussaasunut 
namminersortullu suliffeqarfiisa qarasaasiaannut hackerilluni isertisanermik oqaluttuat 
arlalissuit ilagiinnarpaat, tech-imilu pisortat nuimasut tech-imilu suliffissuarni 
sulisuusimasut arlallit immikkoortumi inatsiseqalernissaq, ineriartornerullu maannakkut 
malittarisassiuunneqarnissaa kaammattuutigaat. 
Akisussaaffik Naalakkersuisumi sorlermi inissisimanera, maannalu inatsinik 
naapertuuttunik illersorneqarnissamillu qulakkeerunniarluta maannakkut qanoq 
iliortoqarnera erseqqinngilaq. 
Apeqqutima ullut suliffiusut qulit iluanni akineqarnissaat kissaatigaara.   
 
 
  

 


